
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒԼԻՍԻ 26-Ի N 1052-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարության
29.05.2015 թ.                 N 01/82-4/13530-15
գրություն
	«Հայաստանի Հանրապետության կառավարության 2012 թվականի հուլիսի 26-ի N 1052-Ա որոշմամբ սահմանված է, որ «Սոխոսենթր» ՍՊԸ-ն պարտավորվում է իրականացնել Երևանի Պ. Չայկովսկու անվան միջնակարգ երաժշտական մասնագիտական դպրոցի շենքի կապիտալ հիմնանորոգման աշխատանքներ և կառուցել նոր կաթսայատուն (102.0 մլն դրամ), որի դիմաց ՀՀ մշակույթի նախարարությունը պարտավորվում է սեփականության իրավունքով ընկերությանը փոխանցել համապատասխան գույք (100.0 մլն դրամ): Նախարարությունը նույնպես լիազորվել է նշված աշխատանքների իրականացման պարտավորություններն ապահովելու նպատակով կնքել գրավի պայմանագիր` գրավադրելով վերոնշյալ գույքը: Նշված աշխատանքների իրականացման համար Որոշման 3-րդ կետի 3-րդ ենթակետով սահմանվել է 2,5 տարի ժամկետ: 
	Ընդունվել է ի գիտություն:
	

	
	
	Նախագծով առաջարկվում է դպրոցի շենքի կապիտալ հիմնանորոգման աշխատանքները փոխարինել երաժշտական գործիքների ձեռքբերմամբ և նախատեսվում է նոր խմբագրությամբ շարադրել գույքի գրավադրման հետ կապված հարաբերությունները կարգավորող կետերը և ենթակետերը:

Վերոգրյալի կապակցությամբ նպատակահարմար չենք համարում Նախագծի 1-ին կետի 3-րդ ենթակետով առաջարկվող փոփոխությունները, ըստ որի` գլխավոր կապալի պայմանագրի գործողության ժամկետը նախատեսվում է սահմանել 2,5 տարի (կաթսայատան կառուցում)` պայմանագրի կնքման օրվանից, իսկ գույքի ձեռքբերման պայմանագրի գործողության ժամկետը սահմանել 6 ամիս` պայմանագրի կնքման օրվանից, քանի որ Նախագծին կից ներկայացված հիմնավորման համաձայն` կաթսայատան շինարարության աշխատանքներն արդեն իսկ ավարտվել են, հետևաբար նպատակահարմար չէ պարտականություններ սահմանել արդեն իսկ կատարված և ավարտված իրավահարաբերությունների նկատմամբ: 
Անհասկանալի է նաև միևնույն գրավի առարկայի շուրջ կրկին գրավի պայմանագիր կնքելու վերաբերյալ դրույթ նախատեսելը:
	Չի ընդունվել, քանի որ գլխավոր կապալի պայմանագրի կնքման դրույթը սահմանվել է ՀՀ կառավարության 2012 թվականի հուլիսի 26-ի N 1052-Ա որոշման 3-րդ կետի  3-րդ ենթակետով և ներկայացված նախագծով հիշալ ենթակետը շարադրվում է նոր խմբագրությամբ և միայն նոր դրույթներ են սահմանվում երաժշտական գործիքների ձեռքբերման պայմանագիր կնքելու, ինչպես նաև այդ պայմանագրի գործողության ժամկետի վերաբերյալ: Բացի այդ, ՀՀ մշակույթի նախարարության և «Սոխոսենթր» ՍՊԸ-ի միջև 2012 թվականի դեկտեմբերի 12-ին արդեն իսկ կնքվել է գլխավոր կապալի պայմանագիր, որը գործում է մինչև 2015 թվականի հուլիսի 31-ը, այսինքն կողմերի միջև իրավահարաբերությունները դեռևս չեն ավարտվել, ավելին` պայմանագրով նախատեսված է, որ ՀՀ մշակույթի նախարարությունը ՀՀ քաղաքացիական օրենսգրքի 722-րդ հոդվածով սահմանված երաշխիքային ժամկետում (2 տարվա ընթացքում) իրավուք ունի շինարարական աշխատանքի արդյունքի վերաբերյալ պահանջներ ներկայացնել «Սոխոսենթր» ՍՊԸ-ին: 

Բացի այդ, պայմանագրի   1.1-ին կետի համաձայն`       

«Կապալառուն պարտավորվում է Պատվիրատուի հանձնարարությամբ կատարել շինմոնտաժային աշխատանքներ (այսուհետ՝ Աշխատանք)՝ Հայաստանի Հանրապետության օրենսդրությամբ սահմանված կարգով` կառուցելով «Երևանի Պ. Չայկովսկու անվան միջնակարգ երաժշտական մասնագիտական դպրոց»  ՊՈԱԿ-ի (այսուհետ՝ Դպրոց) համար նոր կաթսայատուն, իրականացնել դպրոցի շենքի կապիտալ հիմնանորոգման աշխատանքներ, իսկ Պատվիրատուն պարտավորվում է ընդունել աշխատանքի արդյունքը և վճարել դրա համար` Որոշմամբ սահմանված ձևով»: Նախագծի 2-րդ կետով ՀՀ մշակույթի նախարարին հաձնարարվում է  որոշումն ուժի մեջ մտնելուց հետո երկամսյա ժամկետում կնքել գույքի ձեռքբերման պայմանագիր և կատարել համապատասխան փոփոխություններ Հայաստանի Հանրապետության կառավարության 2012 թվականի հուլիսի 26-ի N 1052-Ա որոշման 3-րդ կետի  1-ին և 3-րդ ենթակետերի համաձայն կնքված գրավի և գլխավոր կապալի պայմանագրերում:
Հիշյալ առարկությունը  նույնպես չի ընդունվել, քանի որ գրավի պայմանագրի կնքման վերաբերյալ դրույթը սահմանվել է ՀՀ կառավարության 2012 թվականի հուլիսի 26-ի N 1052-Ա որոշման 3-րդ կետի  1-ին ենթակետով և ներկայացված նախագծով միայն նոր դրույթներ են սահմանվում երաժշտական գործիքների ձեռքբերման պայմանագիր կնքելու, ինչպես նաև այդ պայմանագրի գործողության ժամկետի վերաբերյալ: «Սոխոսենթր» ՍՊԸ-ին սեփականության իրավունքով պատկանող գույքը 2012 թվականի դեկտեմբերի 3-ի կնքված  

գրավի պայմանագրի համաձայն գրավադրված է մնալու մինչև Ընկերության կողմից երաժշտական գործիքների ձեռք բերելու և ՀՀ մշակույթի նախարարությանը հանձնելու ժամկետի ավարտը, ուստի 

նախագծի 2-րդ կետով հանձնարարվում է ՀՀ մշակույթի նախարարին  որոշումն ուժի մեջ մտնելուց հետո երկամսյա ժամկետում համապատասխան փոփոխություններ կատարել գրավի պայմանագրում:
	

	
	
	Ներկայացված Նախագծի և դրան կից ցանկի միջև առկա է անհամապատասխանություն, մասնավորապես Նախագծին կից ներկայացված հիմնավորման համաձայն` շինարարական աշխատանքների՝ 102.0 մլն դրամ ընդհանուր գումարից «Սոխոսենթր» ՍՊԸ-ի կողմից կաթսայատան կառուցման համար ծախսվել է 19,523.0 հազ. դրամ, իսկ մնացած 82,477.0 հազ. դրամի դիմաց առաջարկվում է դպրոցի սաների համար ձեռք բերել երաժշտական գործիքներ: Մինչդեռ, ՀՀ մշակույթի նախարարության կողմից Նախագծին կից ներկայացված` ձեռքբերվող գործիքների ցանկի համաձայն, նշված նպատակով անհրաժեշտ գումարի պահանջը կազմում է 83,611.8 հազ. դրամ: 

	Չի ընդունվել, քանի որ  նախագծի և հիմնավորմանը կից գործիքների ցանկի միջև որևէ  անհամապատասխանություն առկա չէ, մասնավորապես «Սոխոսենթր» ՍՊԸ-ն պարտավորությունների գումարը ըստ նախագծի կազմում է 82,477.0 հազ. դրամ, սակայն վերջինս իր պատրաստակամությունն է հայտնել Երևանի Պ. Չայկովսկու անվան միջնակարգ մասնագիտական երա​ժշտա​կան դպրոց պետական ոչ առևտրային կազմակերպության սաների համար ձեռք բերել 83.611.820 ՀՀ դրամը  արժողությամբ երաժտական գործիքներ: Բացի այդ վերոգրյալի մասին արդեն իսկ նշված էր որոշման նախագծի հիմնավորման մեջ:  
	

	2. 
	ՀՀ արդարադատության նախարարության
29.05.2015 թ.                 N 04/14/6383-15
գրություն
	«Հայաստանի Հանրապետության կառավարության 2012 թվականի հուլիսի 26-ի թիվ 1052-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:
	


ՀՀ մշակույթի նախարար՝ Հասմիկ Պողոսյան






